
Årsmelding

Trøndelag Redaktørforening
Styret
Styret i TR har i denne årsmøteperioden vore samansett av:

Tor Røed, NRK (leiar)
Sigrid Gjellan, NRK

Gunnar Flikke, Adresseavisen

Anne Berit Bjørken, Adresseavisen

Bjørnar Tromsdal, Trønderavisa

Krister Olsen, Trønderbladet

Anders Morken, Sør-Trøndelag

Revisor: Magnar Gjertsen, Adresseavisen

Valkomite: Rolf Dyrnes-Svendsen, Arve Løberg. 

Styrets arbeid i årsmøteperioden

Styret har konsentrert arbeidet rundt tre hovudpilarar det siste året; debattmøter, studietur og Hellkonferansen. 
Styret har hatt tre ordinære møter, men har i tillegg hatt utstrakt bruk av saksbehandling på mail. Styremøtene har i stor grad hatt preg av idedrodling og planlegging av debattmøter og planlegging av studietur. Men styret har også brukt tid på å sette seg inn i aktuelle saker som Medieansvarslova. 

Debattmøter: 

I samband med årsmøtet i 2010 arrangerte TR eit debattmøte med Bjarne Håkon Hanssen som gjest. Debatten handla om hans rolle som tidlegare statsråd og nyslått kommunikasjonsrådgjevar. 

Elles i årsmøteperioden har det vore debattmøter med desse titlane: 

Nye digitale utfordringar for NRK og dei andre mediebedriftene – men korleis skal vi kapre markedet? 

Bak kulissene i Amelie-saka – eit møte med Maria Amelies venner og støtteapparat i Trondheim

I tillegg vart det arrangert juleavslutning i november 2010 med m.a. omvisning på Rockheim. 
Studietur:

Styret inviterte til studietur til Paris i mars med besøk til nyheitskanalen France 24, nettstaden Mediepart og til den norske delegasjonen til Unesco. Frilansaren Erik Aasheim orienterte elles om tilhøva for journalistisk arbeid i Frankrike. 

Vi var totalt 18 medlemmer på denne turen. I tillegg var seks personar med som fylgje og deltok etter måten aktivt på aktivitetane og samankomstene.  
Hellkonferansen:

Hellkonferansen har vore det største arrangementet i perioden der TR er eigar og medarrangør saman med NTJ og TJ. Fylgjeleg har også TR bidratt aktivt på organisasjons- og innhaldssida. 

I skrivande stund er vi i gang med å skaffe ny leiar for konferansen. Det har blitt stadig meir omfattande arbeid med konferansen, og vi er etterkvart blitt avhengige av ei form for frikjøpsordning for leiaren av konferansen. Dette ser ut til å gå i orden ved at dei større mediebedriftene bidrar økonomisk. 

Utover dette bidrar TR økonomisk gjennom mediebedriftene ved å finansiere deltakaravgifta til deltakarane. TR bidrar også økonomisk gjennom delfinansiering av pengepremiane saman med NT og NTJ. 

Det er likevel rett å peike på at det pågår ein diskusjon om NR/TR bidrar på ein god nok måte økonomisk. Det er i stor grad NJ som finansierer gjennomføringa av sjølve konferansen. 
TR har også problematisert om det er rett at lokalforeninga brukar pengar til prisutdelingar. 

Andre aktivitetar:

Leiaren i TR deltok på ei samling for dei regionale redaktørforeningane i november 2010, arrangert av NR. Tema her var utveksling av felles erfaringar og planlegging av kompetanseutviklande tiltak. Det har derimot vore svært liten (ingen) respons på denne type fagleg utviklingstiltak i den lokale redaktørforeninga. 
TR har vidare vore konsultert i ei sak mellom NRK Trøndelag og Nettbuss Trondheim AS. TR la fram ei prinsipiell uttale om usemja som handla om eit intervju med ein av selskapets tilsette. 

Saman med Trøndelag Aviseierforening har TR uttalt seg om forslaget til offentlege støtteordningar for media (Mediestøtteutvalet). 

Frå november 2010 fekk TR ny økonomibehandlar. Hans Benberg gjekk av for aldersgrensa etter fleire års arbeid med økonomien. Gunn Sissel Finne Rundhaug, NRK har overtatt dette arbeidet. 

Trondheim 1. juni 2011

Tor Røed, leiar i TR (s)

